
Projekat I D57738 

Status  Prošao pregled koncepta, U toku konačni pregled 

Lokacija 

Regionalni 

Sektor ekonomije 

Telekomunikacije, mediji i tehnologija 

Vrsta obavijesti 

Privatna 

Kategorija okoliša 

B 

Datum odobrenja 

21. oktobar 2026. g. 

Datum objavljivanja 

14. septembar 2026. g. 

 

Opis projekta 

EBRD će, putem svog Programa ulaganja rizičnog kapitala IV (VCIP IV), koji 
predstavlja nastavak programa ulaganja Banke u rizični kapital kroz tri prethodna 
okvira, VCIP I, VCIP II i VCIP III, nastojati ulagati u tehnološka poduzeća u ranoj fazi 
razvoja i fazi rasta putem vlasničkih i vlasnički povezanih instrumenata (u iznosu do 25 
miliona EUR) u zemljama u kojima Banka posluje, zajedno s iskusnim suinvestitorima u 
rizični kapital. 
Ulaganja su usmjerena na inovativna mala i srednja poduzeća sa visokim potencijalom 
rasta kojima ograničena zajednica ulagača u rizični kapital u velikoj mjeri još uvijek ne 
pruža dovoljnu podršku, s ciljem doprinosa smanjenju manjka vlasničkog financiranja 
putem rizičnog kapitala u regiji. 

Ciljevi projekta 

Sveobuhvatni cilj VCIP-a IV je razvoj i komercijalizacija inovativnih tehnologija te 
privlačenje vodećih fondova rizičnog kapitala u zemlje u kojima Banka posluje, gdje je 
dostupnost rizičnog kapitala još uvijek vrlo niska, a ekosistemi rizičnog kapitala još 
uvijek nedovoljno razvijeni. 

Ostali ključni ciljevi su: (i) okviri VCIP omogućuju Banci poticanje ekonomija 
temeljenih na znanju u regiji EBRD-a, razvoj tehnoloških ekosistema i podršku 
inovacijama; (ii) Banka putem okvira VCIP-a ima važnu ulogu u premoštavanju manjka 



 

 

PUBLIC 

PUBLIC 

financiranja putem rizičnog kapitala koji postoji u regiji EBRD-a; (iii) okviri VCIP-a 
omogućuju Banci održavanje specijaliziranog pristupa portfoliju investicija višeg rizika 
i većeg prinosa. 

 

Efekat na tranziciju 

Očekuje se da će VCIP IV doprinijeti konkurentnosti i otpornosti tranzicije jer će 
pomoći razvoj nedavno osnovanih, visoko inovativnih tehnoloških poduzeća, i 
promovirati bolji pristup rizičnom kapitalu, koji je u regiji EBRD-a još uvijek 
nedovoljno razvijen. 

Ulaganjem u poduzeća koja digitalne tehnologije stavljaju u prvi plan i koja tržištu 
nude tehnološka rješenja, VCIP IV će izravno doprinijeti prioritetu ubrzavanja 
digitalne tranzicije predviđenog Strateškim okvira kapitala EBRD-a. Očekuje se da će 
daljnje širenje aktivnosti VCIP-a u regiji EBRD-a, u kojoj su tržišta rizičnog kapitala još 
uvijek u ranim fazama razvoja, također doprinijeti trajnom demonstracijskom učinku 
uspješnog poduzetništva i rizičnog kapitala kao klase imovine. 

Informacije o klijentu 

Za svaki slučaj pojedinačno 

Sažetak EBRD financiranja 

EUR 350,000,000.00 

Ukupna cijena projekta 

EUR 350,000,000.00 

Dodatna vrijednost (Dodatnost) 

Očekuje se da će Okvir imati dvije uloge u pogledu dodatnosti: (i) pružanje podrške 

lokalnim suinvestitorima u okviru globalnih ulaganja rizičnog kapitala; i (ii) povećanje 

obima lokalnog tržišta sindiciranih ulaganja rizičnog kapitala. 

Okolišni i društveni sažetak 

Sam Okvir nije kategoriziran u skladu s Politikom Banke o okolišnim i socijalnim 

pitanjima iz 2024. godine. Međutim, svaki će se podprojekat kategorizirati 

pojedinačno i bit će predmet pojedinačne dubinske analize okolišnih i socijalnih pitanja 

(ESDD) te provjere PA i GET-a, specifične za podprojekat i klijenta. Podprojekti koji se 

odnose na tehnološki sektor, uključujući softver, web-usluge i umjetnu inteligenciju 

(AI), vjerojatno će imati ograničen okolišni i društveni rizici i utjecaji, iako će se u 

okviru ESDD-a, gdje je to relevantno, razmotriti okolišni i društveni rizici povezani s 

digitalizacijom. Odgovarajuća dubinska analiza okolišnih i socijalnih pitanja (ESDD), 

kao i povezani planovi okolišnih i socijalnih mjera (E&S Action Plans) kada budu 

potrebni, osigurat će da svaki podprojekat bude strukturiran u skladu sa Standardima 

Banke o okolišnim i društvenim zahtjevima (ESR). 

Kontakt podaci kompanije 

Ervin Luga 

02073386000 

Prethodno ažuriranje PSD-a 

14. septembar 2026. g. 

 
Razumijevanje tranzicije  

Dalje informacije u vezi s pristupom EBRD-a mjerenju tranzicijskog učinka dostupne su 
ovdje. 

Poslovne mogućnosti 

Za poslovne mogućnosti ili nabavku, molimo kontaktirajte preduzeće koje je klijent. 

Za poslovne mogućnosti sa EBRD-om (koje nisu vezane za nabavku), molimo 
kontaktirajte: 

Tel.: +44 20 7338 7168 
E-pošta: projectenquiries@ebrd.com 

Za projekte u državnom sektoru, molimo posjetite stranicu EBRD Nabavke: 

Tel.: +44 20 7338 6794 
E-pošta: procurement@ebrd.com 

Opći upiti 

Konkretni upiti mogu se postaviti putem Obrasca EBRD-a za upite. 

Okolišna i socijalna politika (ESP) 

ESP i s njom vezani Okolišni i socijalni zahtjevi (ESR-ovi) utvrđuju način na koji EBRD 
izvršava svoju obavezu promoviranja „okolišno zdravog i održivog razvoja“. ESP i ESR-
ovi sadrže konkretne odredbe u skladu s kojima klijenti trebaju ispunjavati važeće 
odredbe domaćeg zakonodavstva u oblasti javnog informiranja i konsultacija, i 
uspostaviti mehanizam za ulaganje pritužbi s ciljem prijema i lakšeg rješavanja spornih 
pitanja i pritužbi zainteresiranih strana, a posebno onih koji se odnose na okolišni i 
socijalni aspekt učinka klijenta i projekta. Srazmjerno prirodi i obimu rizika i učinaka koje 
projekt može imati u oblasti socijalnih odnosa i zaštite okoliša, EBRD također zahtijeva 
od svojih klijenata da, po potrebi, objavljuju informacije o rizicima i učincima projekata 
ili da provedu konstruktivne kosultacije sa zainteresiranim stranama, razmotre 
povratne informacije koje pritom dobiju i odgovore na njih. 

Više informacija o praksi EBRD-a s tim u vezi navedeno je u Okolišnoj i socijalnoj 
politici. 

https://www.ebrd.com/what-we-do/economic-research-and-data/transition-impact.html
mailto:projectenquiries@ebrd.com
https://www.ebrd.com/home/work-with-us/project-procurement.html
mailto:procurement@ebrd.com
https://www.ebrd.com/eform/information-request
https://www.ebrd.com/news/publications/policies/environmental-and-social-policy-esp.html
https://www.ebrd.com/news/publications/policies/environmental-and-social-policy-esp.html
https://www.ebrd.com/news/publications/policies/environmental-and-social-policy-esp.html

Integritet i usklađenost 

Ured Glavnog službenika za usklađenost u EBRD-u (OCCO) promovira dobro 
upravljanje i osigurava primjenu najviših standarda integriteta u svim aktivnostima 
Banke u skladu s najboljom međunarodnom praksom. Dubinska analiza integriteta svih 
klijenata Banke provodi se s ciljem osiguranja da projekti ne predstavljaju neprihvatljiv 
rizik po integritet ili ugled Banke. EBRD smatra kako je otkrivanje i rješavanje spornih 
pitanja u stadiju procjene i odobrenja projekta najefikasniji način na koji se može 
osigurati integritet transakcija Banke. Ured Glavnog službenika za usklađenost ima 
ključnu ulogu u ovim zaštitnim mjerama, ali i pomaže u praćenju rizika po integritet u 
projektima poslije ulaganja.  

Ured Glavnog službenika za usklađenost također je odgovoran za provođenje istrage u 
slučajevima navodne prevare, korupcije i povrede dužnosti u projektima finansiranim 
sredstvima EBRD-a. Svaka osoba, bilo da djeluje unutar ili izvan Banke, koja sumnja u 
postojanje prevare ili korupcije, treba podnijeti pismenu prijavu Glavnom službeniku za 
usklađenost putem e-pošte na adresu compliance@ebrd.com. Ured Glavnog službenika 
za usklađenost obrađuje sve prijave s ciljem praćenja daljeg razvoja događaja. OCCO 
će u razmatranje uzeti sve prijave. Prijave mogu biti podnesene na bilo kojem jeziku 
Banke ili jeziku zemlje u kojoj Banka posluje. Sve informacije moraju biti podnesene u 
dobroj namjeri. 

Politika pristupa informacijama (AIP) 

AIP, koji je stupio na snagu 01. 01. 2025. godine, utvrđuje način na koji EBRD objavljuje 
informacije i obavlja konsultacije sa zainteresiranim stranama s ciljem promoviranja 
bolje informiranosti i razumijevanja strategija, politika i operacija EBRD-a. Za 
informacije o tome koji su podaci dostupni na internet stranici EBRD-a, molimo 
posjetite stranicu Politika pristupa informacijama. 

Konkretni zahtjevi za informacijama mogu se podnijeti putem Obrasca EBRD-a za 
upite. 

Nezavisni mehanizam odgovornosti u realizaciji projekata (IPAM)  

Ukoliko pokušaji da se socijalna, pitanja koja se odnose na zaštitu okoliša ili objavljivanje 
informacija riješe s klijentom ili Bankom ne uspiju (na primjer, putem mehanizma za 
rješavanje sporova s klijentima na nivou projekta ili u direktnom kontaktu s upravom 
Banke), pojedinci i organizacije mogu tražiti rješenje spornih pitanja putem EBRD-ovog 
Nezavisnog mehanizma odgovornosti u realizaciji projekata (IPAM). 

Nezavisni mehanizam odgovornosti u realizaciji projekata provodi nezavisno ispitivanje 
pitanja vezanih za projekt za koja se smatra da su prouzrokovala (ili postoji vjerovatnoća 
da će prouzrokovati) štetu. Svrha ovog mehanizma jeste: podržati dijalog između 
zainteresiranih strana u projektu s ciljem rješavanja socijalnih, okolišnih i problema koji 
se odnose na objavljivanje informacija, utvrditi je li postupanje Banke bilo u skladu s 
njenom Okolišnom i socijalnom politikom ili konkretnim odredbama njene Politike 
pristupa informacijama koje se odnose na projekt, te, po potrebi, otkloniti sve postojeće 

mailto:compliance@ebrd.com
https://www.ebrd.com/what-we-do/strategies-and-policies/access-to-information-policy.html
https://www.ebrd.com/eform/information-request
https://www.ebrd.com/eform/information-request
https://www.ebrd.com/news/publications/policies/environmental-and-social-policy-esp.html
https://www.ebrd.com/news/publications/policies/environmental-and-social-policy-esp.html
https://www.ebrd.com/what-we-do/strategies-and-policies/access-to-information-policy.html
https://www.ebrd.com/what-we-do/strategies-and-policies/access-to-information-policy.html

neusklađenosti s navedenim politikama, istovremeno sprečavajući neusklađenost u 
postupanju Banke u budućnosti. 

Molimo posjetite internet stranicu Nezavisnog mehanizma odgovornosti u realizaciji 
projekata kako biste saznali više o Mehanizmu i njegovom mandatu i dobili informacije 
o tome kako podnijeti Zahtjev za razmatranje. Osim toga, možete kontaktirati Nezavisni 
mehanizam odgovornosti u realizaciji projekata putem adrese e-
pošte ipam@ebrd.com za upute i dalje informacije o Mehanizmu i o podnošenju 
zahtjeva.  

Ovo je prevod originalnog Dokumenta sažetka projekta objavljen od strane Evropske 

banke za obnovu i razvoj na engleskom jeziku pod ID brojem projekta i na datum naveden 

iznad. U slučaju da se tekst originalnog izdanja na engleskom jeziku ne podudara sa 

tekstom ovog prevoda, važećim će se smatrati izvorni Dokument sažetka projekta na 

engleskom jeziku. 

 
 
 

https://www.ebrd.com/project-finance/independent-project-accountability-mechanism.html
https://www.ebrd.com/project-finance/independent-project-accountability-mechanism.html
https://www.ebrd.com/home/forms/ipam-english.html
mailto:ipam@ebrd.com

